SKIPULAGSNEFND UPPSVEITA ÁRNESSÝSLU

Samvinnunefnd Bláskógabyggðar, Grímsnes-og Grafningshrepps, Hrunamannahrepps og Skeiða-og Gnúpverjahrepps  um skipulagsmál.
FUNDARGERÐ

6.FUNDUR

þriðjudaginn 17.ágúst 2004, kl. 9.00

haldinn á skrifstofu Skeiða-og Gnúpverjahrepps, Árnesi.
Nefndarmenn: 

Sveinn Sæland 





Bláskógabyggð

Gunnar Þorgeirsson





Grímsnes-og Grafningshr.

Sigurður Ingi Jóhannsson 




Hrunamannahreppur

Aðalsteinn Guðmundsson 




Skeiða-og Gnúpverjahr.

Skipulagsfulltrúi uppsveita og framkvæmdastjóri skipulagsnefndar:

Arinbjörn Vilhjálmsson

​

FUNDARGERÐ

Sameiginleg mál

1. Sultartangalína 3, framkvæmdaleyfi
Sveitarstjórnir Skeiða-og Gnúpverjahrepps, Hrunamannahrepps og Grímsnes-og Grafningshrepps  taka fyrir umsókn Landsvirkjunar um framkvæmdaleyfi fyrir Sultartangalínu 3 í dag og á morgun. Sveitarstjórn Bláskógabyggðar samþykkti veitingu framkvæmdaleyfisins í síðustu viku.

Til grundvallar framkvæmdaleyfisgjalds er 53.grein Skipulags-og byggingarlaga og grein 9.5. í Skipulagsreglugerð. Skv. því skal gjaldið nema þeirri upphæð sem nemur kostnaði sveitarfélaganna af útgáfu leyfisins, útmælingu, eftirlit, úttektir o.s.f.v.
Við umsýsluna og eftirlitið skal gera ráð fyrir tímagjaldi skipulagsfulltrúa sem nemur 6000 krónum á klukkustund. Gera skal ráð fyrir 1 eftirlitsferð áður en framkvæmdir hefjast, 1 eftirlitsferð á meðan á framkvæmd stendur og 1 eftirlitsferð eftir að framkvæmdum lýkur.
Sá kostnaður sem hlýst af aukafundi sveitarfélags vegna veitingu framkvæmdaleyfisins skal tilgreindur sérstaklega í framkvæmdaleyfisgjaldi og renna beint til sveitarfélagsins. Að öðru leyti rennur gjaldið til embættis skipulagsfulltrúa.
Heildarvegalengd línu
80.262 m

Skeiða-og Gnúpv.hr.

21.402 m
26.36 %



Hrunamannahr.

10.402 m
12.96 %

Bláskógabyggð

45.407 m
56.58 %

Grímsnes-og Grafn.hr.
3.288 m
4.10 %

Framkvæmdagjald ákvarðast því þannig:

Skeiða-og Gnúpv.hr.


227.936 kr (134.436 + 93.500)
Hrunamannahr.


66.096 kr

Bláskógabyggð


376.058 kr  (288.558 + 87.500)

Grímsnes-og Grafn.hr.

20.910 kr

Alls




691.000 krónur
87.500 krónur renna til sveitarsjóðs Bláskógabyggðar vegna aukafundar sveitarstjórnar.
93.500  krónur renna til sveitarsjóðs Skeiða-og Gnúpverjahrepps vegna aukafundar sveitarstjórnar.
Samþykkt 
Bláskógabyggð

2. Lækjarhvammur í Laugardal, fyrirspurn
Lögð fram fyrirspurn Friðriks Guðmundssonar, Reykjavík ummögulega færslu byggingarreits á lóð nr.2 (3) við Grafará í landi Lækjarhvamms nær ánni.
Svar: Skv. 2.mgr. greinar 4.15.2. í skipulagsreglugerð skal þess gætt að ekki sé byggt nær ám en 50 metrum. Nefndin fellst því ekki á færslu byggingarreitsins nær ánni.
Samþykkt 
3. Brekkuskógur í Biskupstungum, deiliskipulag orlofssvæðis BHM, 
Lagður fram deiliskipulagsuppdráttur frá Pétri Jónssyni landlagsarkitekt af heildarskipulagi orlofsbyggðar BHM í Brekkuskógi. Fram til þessa hefur ekkert deiliskipulag verið í gildi.
Gert er ráð fyrir 43 frístundahúsum og eru 27 þeirra þegar byggð. Uppdrætti er ábótavant og er því vísað til skipulagsfulltrúa að leiðbeina hönnuði um lagfæringar áður en auglýsing skipulagsins er heimiluð.

Samþykkt

4. Laugarvatn í Laugardal, þétting byggðar.
Lögð fram tillaga að deiliskipulagi eldra hverfis og afmarkast skipulagssvæðið af Reykjabraut í vestri, Bjarkabraut í suðri og Lindarbraut í austri og norðri.
Tillagan gerir ráð fyrir 3 nýjum íbúðarhúslóðum en 9 lóðir eru fyrir á reitnum. Öll eldri hús fá rúmgóðan byggingarreit.
Til að deiliskipulagið nái fram að ganga verður að gera breytingu á aðalskipulagi Laugardalshrepps þannig að miðsvæðið breytist úr opnu svæði til sérstakra nota og svæði fyrir þjónustustofnanir í íbúðarsvæði
Skipulagsnefnd leggur til við sveitarstjórn Bláskógabyggðar að hún heimili auglýsingu deiliskipulagsins skv. 25.grein Skipulags-og byggingarlaga og að það verði auglýst samhliða aðalskipulagsbreytingu. Áður en til auglýsingar kemur skulu skipulagsfulltrúi og skipulagshönnuður hafa samráð við lóðarhafa við Reykjabraut um lóðamörk.
Samþykkt

5. Brekka í Biskupstungum,  deiliskipulagsbreyting
Lögð fram tillaga að breytingu á nýsamþykktu deiliskipulagi bæjarhúsa að Brekku í Biskupstungum. Skipulagið var samþykkt í sveitarstjórn þann 7.júlí síðastliðinn en enn hefur ekki verið sótt um heimild til staðfestingar.

Á breytingaruppdrátt hafa landeigendur undirritað  samþykki sitt fyrir breytingunni.

Nefndin metur breytinguna óverulega skv. 2 mgr 25.gr. Skipul.-og byggingarlaga og að uppáskrift landeigenda jafngildi grenndarkynningu skv.7.mgr. 43.greinar sömu laga. Nefndin leggur til við sveitarstjórn að hún ábyrgist það tjón sem sem einstakir aðilar kunna að verða fyrir við breytinguna.
Samþykkt
6. Snorrastaðir í Laugardal, ósk um hnitsetningu landamerkjapunkta.
Lögð fram beiðni eiganda frístundalóðarnr. 49  í landi Snorrastaða um að skipulagsfulltrúi hnitsetji lóðamörk í samræmi við gildandi skipulagsuppdrátt frá 1987.
Skipulagsnefnd telur það ekki í verkahring skipulagsyfirvalda að skera úr um lóðarmörk á óhnitsettum deiliskipulagsuppdráttum ef ekki er samkomulag milli lóðarhafa beggja vegna marka. Ef lagður er fram hnitsettur uppdráttur með lóðarmörkum verður samþykki beggja að liggja fyrir að öðrum kosti verður að leita til dómstóla um lóðarmörk.
Samþykkt
7. Reykjavellir í Biskupstungum, lóðarblað
Lagt fram lóðarblað um  7334 m2 spildu á landbúnaðarsvæði sunnan frístundarbyggðar í Holtshverfi í landi Reykjavalla.
Samþykkt
Grímsnes-og Grafningshreppur

8. Vaðnes í Grímsnesi, deiliskipulag 5 frístundalóða
Lagður fram deiliskipulagsuppdráttur 5 frístundalóða við enda Hvítárbrautar og austan Borgarhólsbrautar 24.  Uppdrætti er ábótavant um nokkur atriði og hnitsetningar við aðliggjandi skipulag sem er í auglýsingu þarf að samræma.
 Vísað til skipulagsfulltrúa að leiðbeina hönnuði um lagfæringar á uppdrætti.

Samþykkt
9. Syðri-Brú í Grímsnesi, deiliskipulag frístundabyggðar
Lögð fram tillaga frá Landformi  að deiliskipulagi frístundabyggðar í landi Syðri-Brúar í Grímsnesi.
Gert er ráð fyrir 92 frístundahúslóðum á 140 ha sem eru innan skipulagsmarka. Skipulagssvæðin eru tvö 120 ha austan þjóðvegar en um 20 ha við Sogið vestan þjóðvegar. Lóðir eru fjölbreyttar að stærð og legu.
Umsagnir Umhverfisstofnunar, Heilbrigðiseftirlits Suðurlands og Vegagerðar liggja fyrir og hefur verið tekið tillit til athugasemda.
Gera skal ráð fyrir staðsetningu sorpgáms og smáhýsi skulu ekki vera stærri en 25 m2.

Skipulagsnefnd leggur til við sveitarstjórn Grímsnes-og Grafningshrepps  að hún heimili auglýsingu deiliskipulagsins skv. 25.grein Skipulags-og byggingarlaga og að það verði auglýst samhliða aðalskipulagsbreytingu.

Samþykkt 
10. Syðri-Brú, lóðarblöð
Lögð fram tvö lóðarblöð frá Landformi ehf af lóðum úr landi Syðri-Brúar. Önnur lóðin er 9.769 m2 lóð austan við þjóðveginn og er í eigu Árna Steinarssonar. Hin lóðin er  einnig austan þjóðvegar og er hún 9.987 m2 og er í eigu Steinars Árnasonar. Á henni er kvöð um umferð að útihúsum.
Samþykkt
11. Þrastarlundur í Grímsnesi, deiliskipulag.
Deiliskipulagstillagan var í auglýsingu frá 2.júní til 30.júní 2004. Athugasemdarfrestur var til 14.júlí.

Engar athugasemdir bárust.

Skipulagsnefnd leggur til við sveitarstjórn Grímsnes-og Grafningshrepps að hún samþykki deiliskipulagið og vísi því til skipulagsfulltrúa til lokaafgreiðslu.
Samþykkt 
12. Þórufell í Grímsnesi, deiliskipulag 8 frístundalóða
Lagt fram deiliskipulag 8 frístundalóða austan við Þórufell sem er skiki úr landi Syðri-Brúar.
Lóðirnar eru 2.641 m2 að 2.718 eða vel undir 5.000 m2 sem  frístundalóðir skulu vera að jafnaði skv. aðalskipulagi. Skipulagsnefnd fellst ekki á stærðir lóða með vísan í aðalskipulag Grímsnes-og Grafningshrepps.
Samþykkt
13. Nesjar í Grafningi, deiliskipulag frístundabyggðar við Illagil
Deiliskipulagið var í kynningu frá 25.júní til 23.júlí. Athugasemdafrestur var til 6.ágúst.

Eftirfarandi athugasemdir bárust

a. Frá Arngrími Hermannssyni og Önnu Hallgrímsdóttur

b. Frá Einar L.Ingvarssyni og Sigrúnu R.Ingvarsson

c. Frá Maríu Hjálmarsdóttur

d. Frá Sæmundi Kjartanssyni og 9 öðrum

Athugasemdir lagðar fram. Vísað til skipulagsfulltrúa að semja svör við athugasemdum og koma með tillögu að afgreiðslu málsins.
Samþykkt
14. Hraunborgir í Grímsnesi, deiliskipulag frístundabyggðar.
Deiliskipulagið var í kynningu frá 25.júní til 23.júlí. Athugasemdafrestur var til 6.ágúst. Engar athugasemdir bárust.

Skipulagsnefnd leggur til við sveitarstjórn Grímsnes-og Grafningshrepps að hún samþykki deiliskipulagið og vísi því til skipulagsfulltrúa til lokaafgreiðslu.

Samþykkt 
15. Ásgarður í Grímsnesi, deiliskipulag frístundabyggðar á Sogsbakka.
Deiliskipulagið var í kynningu frá 25.júní til 23.júlí. Athugasemdafrestur var til 6.ágúst.

Eftirfarandi athugasemdir bárust

a. Frá Ólafi Hermannsyni
b. Frá Hallgrími Jónssyni og Valgerði Einarsdóttur
c. Frá Félagi sumarhúsaeigenda í Ásgarðslandi
Athugasemdir lagðar fram. Vísað til skipulagsfulltrúa að semja svör við athugasemdum og koma með tillögu að afgreiðslu málsins.

Samþykkt
Hrunamannahreppur

16. Syðra-Langholt, Holtabyggð. Deiliskipulagsbreyting.
Lögð fram tillaga frá Landslagi ehf að breytingu á deiliskipulagi frístundabyggðarinnar Holtabyggðar.
Í breytingunni felst að lóðarmörkum á milli lóðanna 205 og 206 er breytt og byggingarreitur lóðar nr. 205 flyst ofar í hlíðina.

Skipulagsnefnd leggur til að breytingin verði auglýst skv. 25.og 26.gr. Skipulags-og byggingarlaga.

Samþykkt
Fleira ekki tekið fyrir

Næsti fundur ákveðinn: fimmtudaginn 16.september kl.9.00 að Flúðum.
Fundi slitið klukkan   11.00
Árnesi í Eystri-Hrepp 17.ágúst 2004

Sveinn Sæland (8721)

Gunnar Þorgeirsson (8719)

Sigurður Ingi Jóhannsson (8710)

Aðalsteinn Guðmundsson (8720)

Arinbjörn Vilhjálmsson skipulagsfulltrúi uppsveita

